
RIEVTESVUOHTA EDNAMIJDA JA TJÁTJIJDA UDDNI 

 
Filmma: https://vimeo.com/729594682  

Næhttabielle: https://www.e-skuvla.no/product/demokrati/ 

 

Gå la tiemájn barggam, dån 

 oahppam la sámij rievtesvuodaj birra  

 dádjadit gåktu mij doajmmammáhtujn sæbrrap demokrahtalasj prossssajda ja 

sebrudagá hábbmimij  

 man láhkáj viesátguojmmevuodan ja guoddemfámulasj åvddånimen la sáhka 

demokrahtalasj viesátguojmmevuodas, guoddemfámulasj åvddånime 

sebrudakdiedalasj dimensjåvnås ja gåktu ulmutja aktan barggi 

 åhpa åvddånit berustiddje ja lájttálisát ájádalle sebrudakoassálassten, tjabu Sámen ja 

dan ålggolin 

 oahppam la gåktu sáme sæbrri rijkajgasskasasj álggoálmmukaktisasjbargguj, ja 

rijkajgasskasasj sjiehtadusáj ja konvensjåvnåj merkadussan demokrahtalasj 

åvddånibmáj 

 muhtem tjiegŋodimmbargguj la tjiegŋodam 

 

 

Åvddåla filma gæhttjama: 

Dágástalá dáj reflektierimgatjálvisáj nuppijn oahppijn jali ålles klássan: 

1. Majt diedá sámij rievtesvuodaj birra Vuonan dán ájge? 

2. Majt diedá álggoálmmugij rievtesvuodaj birra? 

3. Majt diedá demokrahtalasj viesátguojmmevuoda birra? 

4. Majt merkaj guoddemfámulasj åvddånibme? 

5. Dåbdå gus muhtem rijkajgasskasasj aktisasjbargov, masi sáme li sæbrram? 

6. Gånnå Vuonan la Gaelpie tjiellde? 

7. Makkir vuojnno moattegielakvuoda hárráj boahtá åvddån dokumentáran? 

 

 

Filma gæhttjama maŋŋela: 

Dágástalá dáj reflektierimgatjálvisáj nuppijn oahppijn jali ålles klássan: 

 

1. Makkir ássje birra lij sáhka Åajvaerie (Øyfjellet) fábmoásadusá aktijvuodan? 

2. Gudi lidjin oasálattja Åajvaerie-ássjen? 

3. Majt merkaj dat, jut stáhtta bælos ietjas bággolånestimássjen Åajvaerie 

fábmoásadusá aktijvuodan? 

4. Makkir demokrahtalasj barggovuogij tjielde nuora barggin ássjen? 

5. Makkir dåjmalasj viesátguojmmevuoda vuogijt vuojnni filman?  

6. Makkir vájkkudusájt Ina-Theres Sparrok nammat årrum li daj doajmmalåbijn, majt 

OED vattij 2014 bieggafábmuj moatten guovlon, Gaelpie-ássje maŋŋela?  

Reflektierim- ja dágástallamtiemá: 

 

1. OED mærrádus doajmmaloabe (konsesjåvnå) birra lij sierra. Makkir vájkkudusá danna 

lidjin, gå OED ittjij vatte doajmmaloabev bieggafámov ásadit Åajvaerie guovlluj? 

Tjielggi makkir vájkkudusá danna li oarjjesáme kultuvrraj.  

2. Stáhta åvdåsvásstádus la sihkarasstet ællosujttuj suodjalimev álmmukriektá vuodon. 

Ællosujto ja álmmukriektá aktijvuohta danen árvustaláduváj vuodulattjat Åajvaerie 

bieggafábmoásadusá aktijvuodan, ja rádádalluj moaddi tjabu ællosujto åvdåstiddjij ja 

Sámedikkijn. 

 

Guoradalá dárkkelit doajmmaloabe ja guoddalusá giehtadallamav Ráddidusá 

næhttabiele viehkijn: 

https://www.regjeringen.no/no/aktuelt/staten-vil-forsvare-sitt-konsesjonsvedtak-i-

ekspropriasjonssaken-om-oyfjellet-vindkraftverk/id2910381/ 

 

a) Stáhtta bælos ietjas bággolånestimriektáv Åajvaerie bieggafábmoásadusá 

aktijvuodan. Tjielggi majt dat merkaj doajmmaloabe ja guoddalusá giehtadallama 

vuodon.  

a) Dagá ájggesátsov doajmmaloahpeássjen. Åvddånbuvte dájt ássjij prosessav 

iesjguhtik muttojn: jahkelåhko, oasálattja ja mij dáhpáduváj 

 

3. Mediagæhtjo kárttima milta (2022) 

 

https://skrivesenteret.no/wp-content/uploads/2021/11/201015-barn-og-medier-

2020-hovedrapport-med-engelsk-summary.pdf  

 

de l 90 % divna 9 - 18-jahkásattja maŋen avta jali moatte sosiála median. Ållo 9 - 18-

jahkásattja tjuovvu influenserijt, bloaggididdjijt ja youtubediddjijt (32 - 36 %). 



 

 
 

 E-skåvllå   –   Demokratija ja viesátguojmmevuohta  –   Rievtesvuohta ednamijda ja tjátjijda uddni   –    Bielle 4 
 

 

a) Guoradalá ja árvvalatta máhtti gus sosiála media årrot ådå ja innovatijvva vuohke 

máhtov dahkat jali åtsådallat árbbediedov (sáme árbbedábálasj diedov)? 

Vuodusta ietjat vásstádusáv sebrudakfágalasj metåvdåj. 

 

b) Guoradalá majt gávna dáj tiebmágilkkurij sosiála medijájn: 

 

#árbbediehto #árvo #máhtto #dálkádakrievddadibme #rievtesvuoda 

#boahtteájgge 

 

Makkir tiemá ihti tiebmágilkkurijn? Makkirin vuojná tiebmágilkkurijt dan gáktuj 

gåktu daj baktu árbbediedov várjjalit ja gaskostit? 

 

 

Oajvvadusá tjiegŋodimbarggon/fáhkaartihkkalin: 

 

1. Guoradalá dájt moallánagáj filma vuodon: 

rievtesvuoda, konsensus, viesátguojmmevuohta, árbbedábálasj diehto, apella 

 

2. Árbbediehto l kollektijvva árbbedábálasj máhtto ja diehto, mij praktihkalasj tjehpudagájt 

ja teorijjalasj diedov loavddá, majt sámeálmmuk la åvdedam ja giehtadallam tjuohtejagij 

ájge, vaj luluj bierggit ekonomalattjat. Árbbediehto l máhtto, mij hiebaduvvá ájn ådå 

dilláj, ja majt álggoálmmugij ájrrasa li buolvas buolvvaj gaskostam bágoj ja dåjmaj baktu. 

 

a) Ságastalá man láhkáj árbbediehto máhttá vuodov vaddet Sáme ressursaj 

háldadibmáj.  

b) Lågå Meronblogga merrasáme árbbedábij ja máhto birra. Bloagga l dagádum vaj 

dan baktu máhttá juohket oanegasj tjállusij merrasáme guovlojn ja ietjá 

merraguovllo- ja vuodnaguovlojn. Makkir åvddåmerka árbbediedon gávna blåkkan 

tjielggidum prosjevtaj jali dåjmaj aktijvuodan? Gåktu daj viehkij máhttá 

luondovaljesvuodajt gáhttit? 

https://www.meron.no/merons-blogg 

 

c) Ulmutja åvdedi identitiehtav ja doajmmi aktan iehtjádij buolvas buolvvaj. 

Ájádalá ietjat iellemav ietjat bajássjaddamin. Makkir ássjijt dån la oahppam jali 

åtsådallam aktan vuorrasap buolvaj? Gåktu dat máhtudahka máhttá duv identitiehtav 

ja tjadnasimev åvdedit? Gåktu dat vaddá máhttelisvuodajt bájkálasj sebrudagáv 

guoradallat, gånnå åro, ja etihkalasj diedulasjvuodav ietjat dåjmajn? 

 

3. Viesátguojmmevuodan ja guoddemfámulasj åvddånimen la sáhka demokrahtalasj 

viesátguojmmavuodas, guoddemfámulasj åvddånime sebrudakdiedalasj dimensjåvnåjs ja 

danna gåktu ulmutja aktan barggi, organisieriji ietjasa dåjmajt ja dahki mærrádusájt 

sebrudagán.  

 

a) Guoradalá gåktu Motvind ja Protect Sápmi vuododusá barggi dan åvddåj, jut 

luondov ja sámij rievtesvuodajt gáhttit ednamijda ja tjátjijda. 

 


